
ONS WERK MET
‘N WIL OM TE HELP

Galasiérs 6:2
“Dra mekaar se laste, en gee op dié manier

uitvoering aan die wet van Christus.”

Filippense 2:4
“Julle moenie net elkeen aan sy eie belange dink nie,

maar ook aan dié van ander.”

Spreuke 3:27
“Moenie 'n weldaad weerhou van iemand aan wie dit toe-

kom, terwyl dit in jou mag is om dit te bewys nie.”




Solidariteit Helpende Hand se werk spruit uit ‘n diepgewortelde begeerte om 'n verskil te maak. In
‘'n wéreld waar uitdagings kompleks en hulpbronne beperk is, glo ons dat elkeen van ons geroep is
om daar waar ons is ‘n impak te maak. Hierdie wil om te help beteken dat ons gereeld meer doen as

wat van ons verwag word — nie omdat ons moet nie, maar omdat ons wil.

‘n Helpende Hand-personeellid is iemand wat ...

Tyd opoffer:

Wanneer 'n kollega of gemeenskapslid
ondersteuning nodig het, is ons gereed om
ons persoonlike tyd en kapasiteit in te span
— of dit nou 'n telefoonoproep is of om

gou te help met 'n projek wat druk. Ons
verstaan dat nie alle probleme tussen 08:00
en 16:00 opgelos kan word nie.

Netwerke mobiliseer:

Ons weet ons kan nie self in elke behoefte
voorsien nie, daarom maak ons graag
gebruik van ons uitgebreide netwerke.

As ons nie direk kan help nie, verwys ons
na iemand wat kan — want om mense met
mekaar te verbind, is ook deel van help.
Proaktief betrokke raak:

Ons wag nie vir mense om hulp te vra nie,

maar neem inisiatief om te identifiseer
waar daar behoeftes is en raak betrokke
voordat die situasie eskaleer. Ons fokus
op opleiding en ontwikkeling eerder as
verligting.

Mense in moeilike tye ondersteun:

Ons verstaan dat werk en lewe verweef
is, en daarom bied ons graag 'n helpende
hand as 'n spanlid onder druk is. Almal
het soms ekstra ondersteuning nodig, en
daarvoor steek kollegas hand op sonder
om te huiwer.

Oplossings voorstel:

Wanneer uitdagings opduik, is ons geneig
om oplossings atoeskouers is nie, maar
aktief betrokke by die bou van sterker

gemeenskappe en spanne.

Yoot Jy op Aié bus?

Kan jy 'n spesifieke voorbeeld deel van 'n keer toe jy meer gedoen het as wat jou formele

werksverantwoordelikhede van jou verwag het om iemand te help?

Wat het jou gemotiveer om dit te doen?

En watter impak het dit gehad?

Kan jy ‘n situasie beskryf waar jy 'n probleem geidentifiseer en

self 'n oplossing voorgestel of geimplementeer het?

Hoe het dit die span of gemeenskap bevoordeel?




ONS ELKEEN KLEUR
ONS EIE BLOKKIE IN

1 Korintiers 12:12

Kolossense 3:23

Romeine 12:6-8

HHoort jy op dié bus?

Kan jy 'n voorbeeld deel van 'n keer toe jy inisiatief geneem en ’n taak aangepak het sonder
dat iemand vir jou gesé het om dit te doen? Hoe het dit 'n verskil gemaak vir jou span of

organisasie?

Kan jy 'n situasie beskryf waar iets verkeerd geloop het in jou werk en hoe jy dit reggestel het?

Wat het jy daaruit geleer?

Helpende Hand-personeel het ‘'n unieke verantwoordelikheid om met hulle werk by te dra tot

die groter prentjie. Ons verwag van elke personeellid om nie net aan verwagtinge te voldoen

nie, maar om eienaarskap van hul rol te neem en dit na 'n volgende vlak te voer. Deur jou

blokkie in te kleur, vervul jy nie net jou taak sinvol nie, maar dra jy ook daadwerklik by tot die

sukses van die organisasie en die gemeenskappe wat ons bedien.

‘n Helpende Hand-personeellid is iemand wat ...

Selfstandig werk:

Ons personeel neem inisiatief en wag nie
dat daar vir hulle gesé word wat om te
doen nie. Selfdissipline en doelgerigtheid
bring mee dat ons ons werk reg doen -
ongeag of iemand kyk. Ons verstaan dat
volhoubare gemeenskapsontwikkeling
gebou word deur individue wat hul
verantwoordelikhede ernstig opneem.
Meer doen as wat verwag word:

Ons stap daardie ekstra myl omdat ons
weet uitnemendheid vereis dat ons nie
tevrede moet wees met “net genoeg”
nie. Wanneer ons 'n kans sien om iets te
verbeter of verder te vat, gryp ons dit
aan - nie net vir persoonlike erkenning
nie, maar omdat elke verbetering ‘n verskil
maak.

Verantwoordelikheid aanvaar:

Elke personeellid is verantwoordelik vir
sy eie werk en uitsette. As iets skeefloop,

soek ons nie verskonings nie, maar neem

verantwoordelikheid en soek oplossings.
Ons weet groei begin wanneer ons bereid
is om te erken wat verbeter kan word.

Wil saamwerk:

Al kleur elkeen sy eie blokkie in, werk ons
saam om die groter prentjie te voltooi. Ons
is bewus daarvan dat ons rolle onderling
verbind is en soek aktief geleenthede om
kollegas te ondersteun en te versterk.

Met goeie kommunikasie en samewerking
verseker ons dat almal vooruitgaan.
Doelgerig en betroubaar is:

Ons fokus op die doelwitte van ons werk,
selfs wanneer dit moeilik raak of wanneer
ons nie altyd onmiddellik erkenning kry nie.
Ons weet dat ons bydrae, hoe klein ook al,
uiteindelik ‘'n groot impak het. Ons leef die
waarde van vertroue uit — ons sé wat ons

gaan doen, en ons déén dit ook.




ONS NEEM DIE HELE
PAKKIE VAN DIE
MENS IN AG

Jesaja 1:17

Jakobus 1:27

1 Korintiers 13:7

Hoort fy op Aié btes?

Kan jy ‘n voorbeeld deel van 'n keer toe jy verder gekyk het as net iemand se onmiddellike
behoefte of situasie en 'n holistiese benadering gevolg het om hulle werklik te help? Hoe het

dit die persoon se situasie op ‘n volhoubare manier verbeter?

Kan jy 'n situasie beskryf waar jy persoonlike ondersteuning of empatie aan 'n kollega of iemand

in jou gemeenskap gebied het? Hoe het dit julle samewerking of verhouding beinvloed?

By Solidariteit Helpende Hand verstaan ons dat mense nie net werksrolle het of ongebonde

individue is nie, maar deel is van gesinne, gemeenskappe en komplekse lewensomstandighede.

Daarom hanteer ons elke persoon met empatie en die bewustheid dat daar altyd meer as die

opsigtelike agter elke situasie skuil. Ons glo jy moet die hele pakkie van mense se lewe raaksien

om hulle werklik te kan bemagtig en ondersteun.

‘n Helpende Hand-personeellid is iemand wat ...

Verhoudings buite hul

posbeskrywing bou:

Ons vier mekaar se vreugdes en staan
mekaar by in swaarkry. Verjaarsdae,
babatees en kombuistees is vir ons
belangrik, want ons glo sterk bande
versterk die werkplek. Ons vra gereeld hoe
dit met mekaar se gesinne gaan — en ons
gee werklik om.

Ander se volle konteks

probeer verstaan:

Wanneer ons iemand aanstel of
ondersteun, kyk ons verder as hulle CV

of 'n enkele behoefte. Ons neem hulle
gesinslewe, agtergrond en uitdagings in ag
en dink hoe ons hulle in alle aspekte kan

help groei of tegemoetkom.

Maatskaplike hulp holisties benader:

Ons lewer nie net vinnige verligting in

‘n krisis nie. Ons doen 'n deeglike en
holistiese assessering van mense se
omstandighede om volhoubare oplossings
te vind wat hulle werklik versterk. Met
hierdie benadering beoog ons om mense
te help om selfstandiger en sterker te word
totdat hulle uiteindelik nie meer hulp nodig
het nie.

Familie en ondersteuning integreer:

As jou kind siek is, het jy dalk ekstra hulp
nodig; as jy deur ‘n persoonlike krisis gaan,
wil ons jou ondersteun. Ons kollegas stap
graag daardie pad saam met mekaar, sodat
elkeen hul beste kan lewer - tuis én by die

werk.




ONS BOU
VOLHOUBARE
STRUKTURE

Lukas 14:28
“Wie van julle wat 'n gebou wil oprig, gaan nie
eers sit en die koste bereken, om te sien of hy genoeg

geld het om die werk te voltooi nie?”

1 Korintiérs 14:40

“Alles moet egter gepas en ordelik geskied.”

Spreuke 21:5
“Wat hardwerkende mense beplan, is nuttig,

maar elkeen wat oorhaastig is, stuur af op gebrek.”




“Volhoubaarheid” en “strukture” is terme wat jy gereeld by Helpende Hand sal hoor. In 'n
niewinsgewende omgewing is dit noodsaaklik dat ons strukture doelgerig en betroubaar bly
sodat ons oor die lang termyn effektief kan werk. Ons doen moeite om alles in ons organisasie
te struktureer — van administrasie tot finansi€le prosesse — sodat ons die volle waarde van
beskikbare hulpbronne kan benut en verantwoordelik kan bestuur. Ons besef ook ons moet
soms "“die vliegtuig in die lug bou” en die strukture in plek sit soos wat ons werk — ‘n gebrek
aan struktuur beteken nie ons kan nie werk nie.

‘n Helpende Hand-personeellid is iemand wat ...

Ons personeel het 'n duidelike begrip van hoe

ons organisasie funksioneer en waarom strukture
nodig is. Al kan ons persoonlik ‘n vinniger oploss-

ing aanbied, hou ons by die voorgeskrewe riglyne

Ons fokus daarop om mense op te lei en te
bemagtig, sodat hulle in die toekoms selfstandig
kan funksioneer. Volhoubare strukture beteken

omdat dit die integriteit en volhoubaarheid van dat ons nie net kospakkies en noodsaaklikhede

ons werk verseker. bied nie, maar probeer om te voorkom dat die-
selfde behoeftes weer opduik.

Hoewel ons 'n gesinsgeoriénteerde werkplek is,
weet ons dat 'n professionele beeld ons geloof- Ons is aanpasbaar, maar nie impulsief nie. Wan-
waardigheid versterk. Ons voldoen aan korpo- neer aanpassings aan ons strukture gemaak moet
ratiewe beleide en bly konsekwent in ons op- word, oorweeg ons eers die impak op die lang
trede omdat dit vertroue by ons ondersteuners, termyn. Ons is bewus daarvan dat elke verander-
vennote en gemeenskappe kweek. ing nie net die huidige projek raak nie, maar ook
toekomstige werk.

Ons finansiéle strukture is streng en deursigtig,
en ons maak slegs betalings aan instansies soos Hoewel strukture ons help om gefokus en ver-
universiteite en nie aan individue nie. Dit is ons antwoordbaar te werk, weet ons dat dit nie altyd
manier om die geld se doelgerigte aanwending rigied toegepas kan word nie. Ons gebruik ons
te verseker en die hulp volhoubaar te maak. So diskresie om soms buite die reéls te dink wanneer
bou ons vertroue en gee ons ons gemeenskap en dit die beste oplossing vir 'n situasie is.
donateurs die versekering dat elke rand sy doel

bereik.

Hoort Jy op Aié bts?

Kan jy ‘n voorbeeld gee van ’n situasie waar jy moes kies tussen ‘n struktuur volg en buigsaam
wees vir die beste oplossing? Hoe het jy besluit wat die regte benadering sou wees, en wat was

die uitkoms?

Kan jy ‘'n tyd beskryf toe jy ‘'n volhoubare oplossing

geimplementeer het eerder as net 'n vinnige regstelling?

Hoe het dit ‘'n blywende impak gemaak?




ONS REK ONS RANDE
WAAR ONS KAN

Lukas 16:10

Johannes 6:12

Spreuke 13:11

Hoort Jy op Aié bts?

Kan jy 'n voorbeeld gee van 'n keer toe jy 'n kreatiewe of kostebesparende oplossing gevind

het om 'n taak of projek suksesvol af te handel sonder om kwaliteit op te offer? Hoe het dit 'n

verskil gemaak?

Kan jy 'n situasie beskryf waar jy moes besluit of ‘n uitgawe regtig nodig was? Hoe het jy die

besluit geneem, en watter impak het dit op die groter prentjie gehad?




Elke rand wat ons ontvang, is ‘'n geleentheid om n verskil te maak. Daarom bestuur ons

ons hulpbronne met omsigtigheid en verantwoordelikheid en kyk waar ons rande kan rek.

Ons vermy uitgawes wat nie direk tot gemeenskapsontwikkeling bydra nie en fokus daarop

om elke hulpbron so effektief moontlik te gebruik. Ons glo dat spaarsamigheid nie net 'n
finansiéle beleid is nie, maar ook 'n etiese keuse wat wys dat ons ons donateurs, ondersteuners,

gemeenskappe en toekomstige geslagte respekteer.

‘n Helpende Hand-personeellid is iemand wat ...

Ons vra altyd of ‘n uitgawe werklik nodig

is en watter impak dit gaan hé. As daar 'n
bekostigbare alternatief is wat dieselfde
doel sal bereik, kies ons dit eerder. Ons glo
dat klein besluite mettertyd ‘'n groot verskil

maak.

Ons beplan projekte met langtermyn-
doelwitte in gedagte, en ons soek
maniere om kostes te besnoei sonder om
die kwaliteit van ons werk prys te gee.
Herwinning, samewerking en kreatiewe
oplossings is deel van ons daaglikse

praktyk.

Ons werk saam met vennote en netwerke
om hulpbronne en kostes te deel. Met
borge, skenkings, samewerking en
gedeelde projekte kan ons ‘n groter impak

maak met minder finansiéle druk.

Ons besef dat ons met die gemeenskap
se geld werk, daarom is ons deursigtig
oor hoe ons fondse bestuur. Ons doel is
nie net om vandag te help nie, maar om
ook te verseker dat ons in die toekoms ‘n

blywende impak kan maak.




ONS PROSESSE
BELYN ONS WERK

Spreuke 16:3

1 Korintiers 14:33

Yoot fy op Aié btes?

Kan jy 'n situasie beskryf waar jy ‘'n proses moes volg, maar ‘n unieke uitdaging vereis het dat

jy ‘'n aanpassing of ‘n kreatiewe benadering moes volg? Hoe het jy seker gemaak dat dit steeds
deursigtig en verantwoordbaar bly?

Kan jy 'n voorbeeld gee van 'n keer toe jy 'n bestaande proses verbeter het om dit doeltreffender
of makliker te maak? Wat was die impak van jou verandering?




By Solidariteit Helpende Hand glo ons dat effektiewe prosesse nie net administratiewe

reéls is nie, maar belangrike riglyne wat ons help om volhoubaar en professioneel te werk.
Vasgestelde prosesse belyn ons, gee struktuur aan ons daaglikse bedrywighede en verseker
dat ons werk deursigtig en konsekwent is. Al is ons toegewy aan hierdie prosesse, weet ons
dat buigsaamheid soms nodig is om in unieke situasies die beste besluit te neem. Ons gebruik
doelgerigte vorms en data-insameling om seker te maak dat inligting akkuraat bly en dat ons

verantwoordbaar kan werk.

‘n Helpende Hand-personeellid is iemand wat ...

Ons hou by gevestigde prosesse en
beleide soos die invul van aansoekvorms
en aanlyn vraelyste, want dit help ons om
inligting korrek in te samel en te bewaar.
Hierdie riglyne beskerm ons werk en maak
dit moontlik om die regte ondersteuning

aan die regte mense te bied.

Die prosesse wat ons volg, verseker

dat sensitiewe inligting van ons
gemeenskappe, donateurs en personeel
veilig en vertroulik hanteer word en
effektief verwerk kan word. Ons weet
dat betroubare data en rekordhouding
ons strukture versterk en toekomstige

beplanning moontlik maak.

Ons verstaan dat goeie administrasie nie ‘'n
lastige taak is nie, maar ‘'n belangrike deel

van volhoubare werk. Deur gereeld data op
te dateer en prosesse te volg, verseker ons
dat ons bedrywighede glad verloop en dat

so min as moontlik deur die krake val.

Wanneer ons merk dat ‘n proses verbeter
kan word, is ons aktief betrokke om
veranderinge voor te stel. Ons is nuut-
denkend en soek voortdurend maniere om
ons werk te belyn en vinniger, eenvoudiger

en meer effektief te maak.




ONS WERK IN
AFRIKAANS

1 Korintiers 14:10-11
“Daar is wie weet hoeveel soorte tale in die wéreld,
en nie een is sonder betekenis nie. Maar as ek 'n taal
nie ken nie, sal die een wat dit praat, vir my

onverstaanbaar wees en ek vir hom.”

Jesaja 59:21
“Wat My betref, sé die Here, dit is my
verbond met die volk: my Gees wat op jou is en my
woorde wat Ek in jou mond |&, sal nie uit jou
mond en uit die mond van jou kinders en jou
kindskinders verdwyn nie, sé die Here,

nie nou nie en nooit nie.”




Afrikaans nie net 'n kommunikasiemiddel by Helpende Hand nie — dit is 'n bewuste keuse om

ons taal en kultuur aktief te bevorder. Ons glo dat taal meer is as net woorde; dit verbind mense

en bou gemeenskappe. Deur in Afrikaans te werk, skep ons ruimte vir groei en ontwikkeling

binne die Afrikaner kultuurgemeenskap wat ons dien. Afrikaans is nie net ons werkstaal nie - dit

is die grondslag waarop ons gemeenskapsontwikkeling bou en die manier waarop ons mense

bemagtig om tot hul volle potensiaal te groei.

‘n Helpende Hand-personeellid is iemand wat ...

Ons kommunikeer intern en ekstern in
Afrikaans — van e-posse en vergaderings
tot projekdokumente en lynitems

in begrotings. Ons glo dat dit ons
professionaliteit en identiteit versterk,
terwyl dit Afrikaans as funksionele taal

bevorder.

Ons eer nie net die taal nie, maar ook

die ryk Afrikaanse kultuur. Dit beteken
ons vier tradisies, gesels oor boeke,
musiek en geskiedenis, en maak ruimte vir

gemeenskapsvieringe in ons werkskonteks.

Ons projekte, veral in opvoeding,
opleiding en ontwikkeling, verseker

dat Afrikaans in die volgende geslag
lewendig bly. Ons bied kleuterskoolklasse,
geletterdheidsprogramme en mentorskap

in Afrikaans aan.

Ons weet dat die taal landswyd onder druk
is, en daarom dra ons by tot volhoubare
strukture om dit te bevorder. Deur ons
werk verseker ons dat Afrikaans ‘n leefbare
taal bly — funksioneel, professioneel en

relevant in elke sfeer van die lewe.

Hoort Jy op Aié bts?

Wat beteken dit vir jou om in Afrikaans te werk, en hoe sou jy Afrikaans in jou daaglikse

professionele omgewing bevorder?

Hoe sal jy help om Afrikaans lewendig te hou vir toekomstige

geslagte, hetsy in opleiding, mentorwerk of ander

inisiatiewe?




